
Maletgs religius en la Currezia

Da Meraun a Mesauc e Mustér

DA GUIU SOBIELA-CAANITZ

M Listoricher da I'art Enrico Castel-
nuovo (1929-2014), docent a I'Universi-
tad da Losanna da 1964 a 1983, ha defi-
ni las Alps «carrefour et lieu de ren-
contre». Quest parairi ha conferma l'i-
storicra tessinaisa da ’art Simona Bosca-
ni Leoni (Universitad da Berna) en ina
monumentala monografia davart la Cur-
rezia tranter 1150 e 1530, publitgada il
2008 per franzos (1) ed il 2017 per tu-
destg (2). I suonda ina recensiun da 'edi-
ziun tudestga.

Paraids dadora da baselgias
Sin la cuvria dal volum stat in text che di:
«Picturas dal temp medieval tardiv vi da
paraids dadora da baselgias en tipicas da
regiuns alpinas u prealpinas. Er en la
Currezia, pia il Grischun, il Vnuost e
parts dal Voralberg e dal chantun Son
Gagl, han ins malegia tranter 1150 e
1530 blers frescos vasts e vesaivels da-
lunsch. Lezs mussan il pli savens in
tschert sontg patrun (...). Lautura nun
interpretescha quellas picturas vi da pa-
raids dadora mo en connex cun il stil da
lezza giada e la pratica religiusa, mabain
era cun l'urden politic correspundent.
En l'intschess en dumonda eran las rela-
ziuns da pussanza adina pli instablas.
Sper 'uvestg ed il patrun nobel pruvavan
associaziuns communalas adina dapli da
controllar las baselgias e lur bains.» En sia
introducziun punctueschal'autura: «Da-
vent dal 12avel e cunzunt dal 14avel
tschientaner enfin a la refurmaziun en-
turn 1530 (...) han ins picturd en la Cur-
rezia blers maletgs vi da paraids dadora
dabaselgias (...). Ins tscherniva adina las
paraids vieutas directamain vers il vitg, la
vallada u la via da transit: Ins dueva ve-
sair quels maletgs (...). Ins picturava lez-
zas paraids oravant tut cun maletgs da
sontgs, e quai plitost sontgs universals
(...). Las picturas dattan perditga d’in
cult popular dal sontg patrun (...). Ins
mussava lez adina frontalmain (...) sco
advocat dala cuminanza dal vitg tar Dieu
per proteger da disgrazias sco malsognas,
malaura u mort andetga senza sacra-
ments (...). La percepziun dal destin in-
dividual e da quel da la cuminanza, sco

era la tema dal giuvenessendi, eran parts
integralas da la schientscha religiusa da
P'uman (...). Ils motivs privilegiads en la
Currezia eran maletgs da sontgs, il pli sa-
vens quel da son Cristof» (pp. 10-12).

Uvestgs e conts
Ils maletgs dal temp medieval tardiv en
la Currezia vi da paraids dadora da basel-
gias pon derivar d’'in uvestg da Cuira u
d’in cont retic. «Quai ha lura mana a la
crisa finala da la pussanza clericala e se-
culara da I'uvestg (...). Lez era manader
da la baselgia diocesana ed a medem
temp signur territorial da tschertas terras
da l'uvestgieu. Tranter il 14avel tschien-
taner e las guerras dals purs il 1525 hai da
adina puspé conflicts tranter ils regents
politics e religius (...). Sper U'elita secula-
ra e 'uvestg cumpara in nov actur social,
la communitad rurala. I sa tracta da dus
svilups cuntracurrents. D’ina vart nascha
in tschert centralissem, sin stgalim poli-
tic oravant tut austriac (Tirol dal sid e
Vorarlberg), sin stgalim religius cunzunt
da dus uvestgs [en la segunda mesadad
dal 15avel tschientaner] (...). Ils cartents
sa fidavan zunt da I'influenza dals ma-
letgs vi da las paraids (...). Fitg expressiv
en lez senn ¢ exempel da Mesauc. 1l
1481 ha il vitg fatg scriver la data da ses
girament da fidaivladad a ses signur nov
Gian Giacomo Trivulzio vi da 'anteriu-
ra baselgia parochiala santa Maria del
Castello. Questa era situada sper il cha-
ste dals anteriurs conts da Sax e simboli-
sava lur domini sin la vallada. En lezza
baselgia, aifer il sectur dals maletgs dals
dudesch mais, pon ins leger la suandon-
ta inscripziun latina medievala: ‘Die ve-
neris VIII februarii homines de Musocho
et de Soatia fezerunt fidelitatem in mani-
bus magnifici domini Joh. Jacobi de Tri-
vultio.” Quai mussa ch’ils avdants senti-
van il basegn da restar fidaivels a lez eve-
niment. Il lieu nua ch’ins vesa l'inscrip-
ziun mussa plinavant lur fidanza en il
maletg sontg ed en la baselgia parochiala
(...). En las Trais Lias & naschida tranter
la fin dal 15avel ed il 16avel tschientaner
ina nova classa sociala superiura legitima-
da directamain da las vischnancas (...).
Dus uvestgs che sopponivan fitg ferma-
main alez svilup da las autonomias com-

munalas han fatg picturar lur vopnas sin
las fatschadas d’Almen e da Buond. Las
tensiuns eran fitg fermas en omadus
vitgs, situads en il domini territorial da
l'uvestg (...). Uvestg Heinrich von He-
wen ha fatg picturar in maletg sin la fa-
tschada da la baselgia d’Almen, e quai
gist cur ch’el publitgava ses ‘Missale Cu-
riense’ per sfurzar si ina liturgia unitara

(1497)» (pp. 12-15).

Listorgia culturala
surpassa ils cunfins

Simona Boscani Leoni ha illustra I'edi-
ziun tudestga da ses cudesch cun nun-
dumbraivlas fotografias. Quella d’ina ba-
selgia da Feldkirch en Vorarlberg (p. 167)
hala fatg sezza, sis derivan da Johann
Clopath (Trin Mulin) e tschellas da Ste-
phan Kaolliker (Artaphot, Ruswil/LU).

Lemprim chapitel cuntegna trais car-
tinas; quella da p. 22 mussa la posiziun
da las baselgias medievalas descrittas. Lur
glista numna er il(s) sontg(s) patrun(s) u
la sontga patruna. En tscherts lieus ha
lautura resguarda pliras baselgias: Bar-
busch (fracziun da Damal en Vnuost, 2
baselgias), Breil (4), Cazas (2), Feldkirch
(2), Meraun (3), Naturns en Vnuost (2),
Prad en Vnuost (2), Razén (2), San Vit-
tore (2). Limpressum menziuna: «Ina
publicaziun da I'Institut grischun per la
perscrutaziun da la cultura, en collavura-
ziun cun la Facultad teologica da Cuira»
(p. 234). Lez institut ha schizunt finan-
zia elavuraziun da la versiun tudestga,
dal rest repassada ed actualisada da l'au-
tura. I suonda la lunga glista da las insti-
tuziuns che han sustegni il cudesch. Ins
po recumandar da sfegliar e leger quella
publicaziun vairamain unica, na be a tgi
che s'interessa da nossa istorgia culturala
ed artistica, mabain era dals mirveglius
da sias colliaziuns istoricas cun il Vorarl-

berg ed il Tirol dal sid.

